
L-Erbgħa, 16 ta’ Settembru 2020

Il-Kumitat Permanenti għall-Affarijiet ta’ Għawdex iltaqa' ġewwa l-Gozo Innovation Hub, ix-Xewkija Għawdex, fl-10.15 a.m.

L-Onor. Justyne Caruana, President tal-Kumitat, ippresediet.


PREŻENTI

L-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 11, li saret fit-2 ta’ Settembru 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet il-ħdax-il laqgħa ta’ dan il-Kumitat billi infurmat lill-mistednin għal din il-laqgħa li l-proċedimenti huma kollha pubbliċi u ser jiġu mxandra fuq is-sit tal-Parlament ta’ Malta u anke fuq it-television channel tal-Parlament. Infurmathom ukoll li l-preżentazzjonijiet li jsiru u jiġu ppreżentati lill-Kumitat, huma wkoll pubbliċi sakemm ma jkunx indikat mod ieħor.

Il-President infurmat li wara l-laqgħa preċedenti, ġiet ikkuntattjata l-Professur Charmaine Gauci, Suppretendent tas-Saħħa Pubblika, sabiex tibgħat lill-Kumitat informazzjoni dwar kemm saru swab tests ġewwa s-swabbing centre ta’ Għawdex, u fil-fatt, il-Prof. Gauci bagħtet graph b’din l-informazzjoni lill-Membri.

Infurmat ukoll illi ġew ikkuntattjati l-LESA fir-rigward ta’ kemm ħarġu ċitazzjonijiet minħabba ksur ta’ regolamenti relatati mal-COVID-19 ġewwa Malta u Għawdex bejn it-13 ta’ Marzu 2020 u l-31 ta’ Awwissu 2020, u qalet li l-informazzjoni mitluba ntbagħtet lill-Kumitat.

Fir-rigward tal-punt li qam fil-laqgħa preċedenti dwar jekk bdewx id-diskussjonijiet mal-pulizija li jkunu posted mal-iskejjel sabiex ikun hemm iżjed kontrolli ħalli ma jkunx hemm ġemgħat kbar ta’ nies, il-President infurmat li ġie ikkuntattjat il-Kummissarju tal-Pulizija, is-Sur Angelo Gafa’. Il-Kummissarju tal-Pulizija informa li din il-materja kienet ser tiġi diskussa internament.

F’din il-laqgħa tal-Kumitat kien mistieden is-Segretarju Permanenti fi ħdan il-Ministeru għal Għawdex, is-Sur John Borg, li ġie rringrazzjat formalment tal-koperazzjoni tiegħu u tal-Ministeru għal Għawdex sabiex dawn iż-żewġ laqgħat tal-Kumitat setgħu jinżammu ġewwa Għawdex.


L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.)

Il-Kumitat stieden lil Dr Denise Mifsud, Prinċipal tal-Kulleġġ ta’ Għawdex, sabiex tagħti l-preżentazzjoni tagħha fuq is-suġġett.

Dr Denise Mifsud tat Powerpoint presentation u ppreżentat lill-Kumitat:

Dok 26	Powerpoint presentation intitolata “The Impact of CIVID-19 on Gozo and the Way Forward”.

Wara l-preżentazzjoni minn Dr Mifsud, il-Membri għamlulha numru ta’ mistoqsijiet. Il-Membri u Dr Mifsud qablu li għandha tintbagħtilha t-traskrizzjoni ta’ din il-laqgħa sabiex id-diversi mistoqsijiet u punti li tqajmu, ikunu jistgħu jiġu riferuti lill-uffiċjali konċernati sabiex jgħaddu l-informazzjoni mitluba lill-Kumitat.

Wara, il-Kumitat stieden lis-Sur Joe Muscat, CEO, u lis-Sur Paul Scicluna, Chairman tal-Gozo Tourism Association, sabiex jagħtu l-preżentazzjoni tagħhom fuq is-suġġett.

Is-Sur Joe Muscat ta Powerpoint presentation u ppreżenta lill-Kumitat:

Dok 27	Powerpoint presentation intitolata “Sustained Effects on Gozo Tourism by COVID-19”.

Minħabba nuqqas ta’ ħin, il-Kumitat qabel li d-diskussjoni fuq din il-preżenatzzjoni ssir f’laqgħa oħra.  Il-Kumitat qabel ukoll li din il-preżetazzjoni għandha tintbagħat lill-Budget Office sabiex il-punti mqajma jiġu kkunsidrati waqt li jkun qed jitħejja l-Budget 2021.

Il-Kumitat stieden lis-Sur Daniel Borg, CEO, u lis-Sur Joseph Borg, President tal-Gozo Business Chamber, sabiex jagħtu l-preżentazzjoni tagħhom fuq is-suġġett.

Is-Sur Daniel Borg u s-Sur Joseph Borg taw Powerpoint presentation u ppreżentaw lill-Kumitat:

Dok 28 	Powerpoint presentation intitolata “Rethinking our Economy: The Impact of COVID-19 on the Gozitan Economy and the Way Forward”.

Minħabba nuqqas ta’ ħin, il-Kumitat qabel li d-diskussjoni fuq din il-preżenatzzjoni ssir f’laqgħa oħra.  Il-Kumitat qabel ukoll li din il-preżetazzjoni għandha tintbagħat lill-Budget Office sabiex il-punti mqajma jiġu kkunsidrati waqt li jkun qed jitħejja l-Budget 2021.

AFFARIJIET OĦRA

Il-Kumitat stieden lill-Avukat Dr Jimmy John M. Vella sabiex jagħti l-preżentazzjoni tiegħu f’isem il-grupp ta’ Learning Support Educators li hu kien qed jirrappreżenta, permezz ta’ video conferencing. Il-kwestjoni kienet tirrigwarda Learning Support Educators (LSEs) Għawdxin li jaħdmu ġewwa Malta li kienu qed jitolbu li jiġu stazzjonati ġewwa Għawdex.

Wara l-preżentazzjoni minn Dr Vella, il-Membri għamlulu numru ta’ mistoqsijiet.

Il-Kumitat stieden ukoll lis-Sinjura Pauliana Said, rappreżentanta tal-Gozo Federation Persons with Disability, sabiex tagħti l-preżentazzjoni tagħha permezz ta’ video conferencing fir-rigward tal-bżonn li jkun hemm grupp ta’ LSEs relievers ġewwa Għawdex sabiex jissostitwixxu LSEs li għal xi raġuni jew oħra, ikunu assenti.

Wara l-preżentazzjoni mis-Sinjura Said, il-Membri għamlulha numru ta’ mistoqsijiet. Il-Kumitat qabel li t-traskrizzjoni tal-intervent tas-Sinjura Said għandu jintbagħat lis-Sur Oliver Scicluna, Kummissarju għall-Persuni b’Diżabilità, u lis-Sur George Borg fi ħdan l-istess Kummissjoni.

F’12.10 p.m., il-President tal-Kumitat aġġornat il-laqgħa għal data li kellha tiġi komunikata aktar ’il quddiem.

